
ქ. ამბროლაური, ბრატისლავა რაჭის ქ. N11                              18 აპრილი 2024 წელი (11:00 სთ)

	ამბროლაურის მუნიციპალიტეტის მეორე მოწვევის საკრებულოს მესამოცე რიგგარეშე სხდომა მოწვეულ იქნა ამბროლაურის მუნიციპალიტეტის საკრებულოს 2017 წლის 14 ნოემბრის N01 დადგენილების - ,,ამბროლაურის მუნიციპალიტეტის საკრებულოს რეგლამენტის“ მე-51 მუხლის პირველი პუნქტის, ა) ქვეპუნქტის შესაბამისად. ასევე ამბროლაურის მუნიციპალიტეტის მერის ზვიად მხეიძის 2024 წლის 12 აპრილის N76-762410375 (რეგისტრაციის თარიღი 12.04.2024წ. ნომერი N12-77241033-77) წერილის საფუძველზე, ამბროლაურის მუნიციპალიტეტის მეორე მოწვევის საკრებულოს თავმჯდომარის, ასლან საგანელიძის მიერ გამოცემული 2024 წლის 15 აპრილის N:ბ77-7724106001  ბრძანების საფუძველზე.
	სხდომას ესწრებოდა საკრებულოს  სრული და სიითი შემადგენლობიდან (30 წევრიდან) 24 წევრი: ასლან საგანელიძე, დავით ხუციშვილი, ზაალ მეტრეველი, დავით გოგსაძე, პაატა მაჭანკალაძე, ბაქარ ბაკურაძე, თენგიზ გელოვნიშვილი, ელიზბარ კობახიძე, სიმონი ჭელიძე, მერაბი ჩიტალაძე, ამირან ლომთაძე, ბაქარ გობეჯიშვილი, სოსო ჭელიძე, ელევნორა ბედენაშვილი, ბექა ოშხერელი, მაია კაციტაძე, ნათია მარგველიძე, ესმა მაისაშვილი, დავით მიქიაშვილი,  მურმან ქველიძე, ბაკურ სანთელაძე, ნინო ჯოხაძე, ლელა რობაქიძე, ხათუნა ბეშიძე. სხდომას აგრეთვე ესწრებოდა ამბროლაურის მუნიციპალიტეტის მერი ზვიად მხეიძე, მერიის საფინანსო სამსახურის ხელძღვანელი ბეჟან კობახიძე, მერიის შესყიდვების სამსხურის ხელმძღვანელი ბელა აბაიშვილი, მერიის  სივრცითი მოწყობის და ინფრასტრუქტურის სამსახურის ხელმძღვანელი ერეკლე დოხნაძე, მერიის არქიტექტურისა და ზედამხედველობის სამსახურის ხელმძღვანელი ალექსანდრე ქურციკიძე, მერიის ადმინისტრაციული სამსახურის ხელმძღვანელის მოადგილე, კახაბერ ნეფარიძე,  მერის თანაშემწე გიორგი ნატმელაძე, მერიის ადმინისტრაციული სამსხურის იურიდიული განყოფილების ხელმძღვანელი  სოფო სხირტლაძე, მერიის სივრცითი მოწყობის და ინფრასტრუქტურის სამსახურის განყოფილების ხელმძღვანელი ეკატერინე ლაშხი, მერიის პირველადი სტრუქტურული ერთეულის - განათლების, კულტურის, ძეგლთა დაცვის, სპორტისა და ახალგაზრდობის საქმეთა სამსახურის განათლების, კულტურისა და ძეგლთა დაცვის განყოფილების ხელმძღვანელის თამარ ობოლაშვილი და გაზეთ, ,,ამბროლაურის მოამბე“ რედაქტორი დალი დარახველიძე.
	ამბროლაურის მუნიციპალიტეტის მეორე მოწვევის საკრებულოს სხდომას თავმჯდომარეობდა ამბროლაურის მუნიციპალიტეტის მეორე მოწვევის საკრებულოს თავმჯდომარე ასლან საგანელიძე.
	ასლან საგანელიძე მიესალმა საკრებულოს წევრებს, აღნიშნა რომ რიგგარეშე სხდომა მერის ინიცირებულია.
ასლან საგანელიძემ დაადასტურა კვორუმის არსებობა, მადლობა გადაუხადა საკრებულოს წევრებს მობრძანებისთვის, საკრებულოს დასამტკიცებლად წარუდგინა ბიუროს მიერ შემუშავებული 

დ  ღ  ი  ს            წ  ე  ს  რ ი  გ  ი  

1. ,,ამბროლაურის მუნიციპალიტეტის მერიის თანამდებობის პირთა, პროფესიულ საჯარო მოხელეთა და ადმინისტრაციული ხელშეკრულებით დასაქმებულ პირთა თანამდებობრივი სარგოების ოდენობების განსაზღვრისა და საშტატო ნუსხის დამტკიცების შესახებ“ ამბროლაურის მუნიციპალიტეტის საკრებულოს 2017 წლის 15 ნოემბრის N18 დადგენილებაში ცვლილების შეტანის თაობაზე
მომხსენებელი ზვიად მხეიძე  - ამბროლაურის მუნიციპალიტეტის მერი
თანამომხსენებლები ბეჟან კობახიძე - ამბროლაურის მუნიციპალიტეტის მერიის პირველადი სტრუქტურული ერთეულის - საფინანსო სამსახურის ხელმძღვანელი
ირმა ფრუიძე - ამბროლაურის მუნიციპალიტეტის მერიის პირველადი სტრუქტურული ერთეულის - ადმინისტრაციული სამსახურის ხელმძღვანელის მოვალეობის შემსრულებელი
2. ,,ამბროლაურის მუნიციპალიტეტის მერიის პირველადი სტრუქტურული ერთეულის – საფინანსო სამსახურის დებულების დამტკიცების შესახებ’’ ამბროლაურის მუნიციალიტეტის საკრებულოს 2017 წლის 15 ნოემბრის N10 დადგენილებაში ცვლილების შეტანის თაობაზე
მომხსენებელი ზვიად მხეიძე  - ამბროლაურის მუნიციპალიტეტის მერი
თანამომხსენებელი  ბეჟან კობახიძე - ამბროლაურის მუნიციპალიტეტის მერიის პირველადი სტრუქტურული ერთეულის - საფინანსო სამსახურის ხელმძღვანელი
3. ,,საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან სოფლის მხარდაჭერის პროგრამის ფარგლებში, ამბროლაურის მუნიციპალიტეტში დასაფინანსებელი პროექტების ნუსხის დამტკიცებისა და გამოყოფილი თანხის დასახლებების მიხედვით განაწილების შესახებ
მომხსენებელი ზვიად მხეიძე  - ამბროლაურის მუნიციპალიტეტის მერი
თანამომხსენებელი  ერეკლე დოხნაძე - ამბროლაურის მუნიციპალიტეტის მერიის პირველადი სტრუქტურული ერთეულის - სივრცითი მოწყობის და ინფრასტრუქტურის სამსახურის ხელმძღვანელი
4. „საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან ამბროლაურის მუნიციპალიტეტში 2024 წელს განსახორციელებელი პრიორიტეტული პროექტების დაფინანსების მიზნით მომზადებული საპროექტო წინადადებების მოწონების შესახებ“ ამბროლაურის მუნიციპალიტეტის საკრებულოს 2023 წლის 22 დეკემბრის N86 განკარგულებაში ცვლილების შეტანის თაობაზე
მომხსენებელი ზვიად მხეიძე  - ამბროლაურის მუნიციპალიტეტის მერი
თანამომხსენებელი  ერეკლე დოხნაძე - ამბროლაურის მუნიციპალიტეტის მერიის პირველადი სტრუქტურული ერთეულის - სივრცითი მოწყობის და ინფრასტრუქტურის სამსახურის ხელმძღვანელი
5. საგრანტო კონკურსის ,,შემოქმედებითი კომპასი საქართველო’’ ფარგლებში ფიზიკური ინფრასტრუქტურის აღნუსხვის განხორციელების მხარდაჭერის შესახებ გრანტის მიღებასა და ხელშეკრულების გაფორმებაზე ამბროლაურის მუნიციპალიტეტის მერისათვის თანხმობის მიცემის შესახებ
მომხსენებელი ზვიად მხეიძე  - ამბროლაურის მუნიციპალიტეტის მერი
თანამომხსენებელი ბეჟან კობახიძე - ამბროლაურის მუნიციპალიტეტის მერიის პირველადი სტრუქტურული ერთეულის - საფინანსო სამსახურის ხელმძღვანელი
6. „ამბროლაურის მუნიციპალიტეტის საკრებულოსა და მერიის სამსახურეობრივი სარგებლობის ტრანსპორტისათვის საწვავის განაწილების შესახებ“ ამბროლაურის მუნიციპალიტეტის საკრებულოს 2017 წლის 08 დეკემბრის N20 განკარგულებაში ცვლილების შეტანის თაობაზე
მომხსენებელი ზვიად მხეიძე  - ამბროლაურის მუნიციპალიტეტის მერი
თანამომხსენებელი ბელა აბაიშვილი - ამბროლაურის მუნიციპალიტეტის მერიის პირველადი სტრუქტურული ერთეულის - შესყიდვების სამსახურის ხელმძღვანელი
	კენჭის ყრის შედეგად მომხრე:24; წინააღმდეგი: არცერთი; დამტკიცდა დღის წესრიგი.
მოისმინეს: ამბროლაურის მუნიციპალიტეტის მერიის პირველადი სტრუქტურული ერთეულის - ადმინისტრაციული სამსახურის იურიდიული განყოფილების ხელმძღვანელის სოფო სხირტლაძის მოხსენება ,,ამბროლაურის მუნიციპალიტეტის მერიის თანამდებობის პირთა, პროფესიულ საჯარო მოხელეთა და ადმინისტრაციული ხელშეკრულებით დასაქმებულ პირთა თანამდებობრივი სარგოების ოდენობების განსაზღვრისა და საშტატო ნუსხის დამტკიცების შესახებ“ ამბროლაურის მუნიციპალიტეტის საკრებულოს 2017 წლის 15 ნოემბრის N18 დადგენილებაში ცვლილების შეტანის თაობაზე
პროექტი თან ერთვის
სოფო სხირტლაძემ მიესალმა საკრებულოს წევრებს და წარუდგინა ამბროლაურის მუნიციპალიტეტის მერიის თანამდებობის პირთა, პროფესიულ საჯარო მოხელეთა და ადმინისტრაციული ხელშეკრულებით დასაქმებულ პირთა თანამდებობრივი სარგოების ოდენობების განსაზღვრისა და საშტატო ნუსხის დამტკიცების შესახებ პროექტი. წარმოდგენილი პროექტით იზრდება ადმინისტრაციული ხელშეკრულებით დასაქმებულთა რაოდენობა, არის 18 ადმინისტრაციული ერთეული და ამდენივე წარმომადგენელი, იზრდება სამ ადმინისტრაციულ ერთეულში წარმომადგენლის დამხმარეთა რაოდენობა. ასევე ემატება არქიტექტურისა და ზედამხედველობის სამსახურში ერთი შტატი, რაც განპირობებულია ინფრასტრუქტურული პროექტების გაზრდილი რაოდენობით, შტატი ემატება ზედამხედველობის განყოფილებაში მეოთხე რანგის პირველი კატეგორიის უმცროსი სპეციალისტი.
სოსო ჭელიძემ აღნიშნა, რომ კომისიის სხდომაზე განვიხილეთ და დავაფიქსირეთ, რომ როდესაც ბუგეულის ტერიტორიულ ორგანოში დავამატეთ შტატი აღინიშნა, რომ არ დაემატებოდა სხვა, ის ტერიტორიული ორგანო მართლაც დიდ ტერიტორიაზეა და ბევრ სოფლებს მოიცავს, რა აუცილებლობა შეიქმნა სამი შტატის სხვა ტერიტორიულ ერთეულებში დამატების? ეხლა მოხდა ამ საჭიროების შესწავლა? რაზეც ზვიად მხეიძემ განმარტა, რომ ორი არის ადმინისტრაციული ერთეულის შტატი და ერთი არქიტექტურის სამსახურის. 
ბაკურ სანთელაძემ აღნიშნა, რომ ჭრებალოს ტერიტორია დიდია, ყოველთვის ვითხოვდით და დღემდე ვერ მოხერხდა. 
ამირან ლომთაძემ წარმატებები უსურვა ახალ დასაქმებულებს და დასვა შეკითხვა ეხლა მოხდა ფართობის და მოსახლეობის გათვლა? ეხლა გაიზარდა? სასურველია არგუმენტირებული იყოს ეს მატება. 
ზვიად მხეიძემ აღნიშნა, უამრავი თემები, დელეგირებული უფლებამოსილებები დაგვემატა, გაგვეზარდა დავალებები, მთელი რიგი მიზეზების გამო საჭიროდ ჩავთვალეთ რომ დაგვემატებინა სპეციალისტი, სპეციალისტის თემაა რიგი სამუშაოები, მოსახლეობასთან უამრავი თემა გასავლელი, რომლებიც არ მოიცავს არანაირ პოლიტიკას, მხოლოდ საჭიროებისამებრ არის გათვლილი. მან საკრებულოს მიმართა, რომ წელს მუნიციპალიტეტის ბიუჯეტი 35 მილიონს შეადგენს, შესაბამისად ვალდებულებაც გაიზარდა და სამუშაოც, აქედან გამომდინარე ჩავთვალეთ საჭიროდ. 
დავით ხუციშვილმა აღნიშნა, რომ ლიხეთი თემის წარმომადგენელი წარმატებულია, ერთი თანაშემწე ყავდა და საჭირო გახდა დამატება, მეორე თანაშემწე სოფელ ურავიდანაა და საჭიროებაა ნამდვილად.
სოსო ჭელიძემ დასვა შეკითხვა არქიტექტურის თანამშრომლებს ერთდროულად აქვთ 12 პროექტი თუ წლის მანძილზე? რამდენი თანამშრომელია ამჟამად? 
ალეკო ქურციკიძემ განმარტა, 7 თანამშრომელია 4 სპეციალისტი, ერთია უფროსი სპეციალისტი. მან ისაუბრა პროექტების მიმდინარეობაზე, 69-აა სოფლის პროექტი.
ზვიად მხეიძემ მიმართა შეკითხვით სოსო ჭელიძეს, მისი არქიტექტურის სამსახურში მუშაობის დროს რამდენი იყო ინფრასტრუქტურული პროექტების თანხები? თუ ორი მილიონი იხარჯებოდა ადრე, ეხლა ხუთი მილიონი იხარჯება. თანხა რომ იზრდება მეტ სამუშაოს საჭიროებს ეს თანხები.
სოსო ჭელიძემ აღნიშნა, რომ  მისი მუშაობის დროს სამსახურს ეკისრებოდა ყველა პროცესი, მოცულობიდან დაწყებული და სხვა, ეხლა 50000-ზე მეტი ღირებულის პროექტზე ზედამხედველობას სამსახური არ უწევს. რაზეც ზვიად მხეიძემ აღნიშნა, რომ სამსახურს მათი ზედამხედველობის გაწევა პასუხისმგებლობას არ უხსნის. 
სოსო ჭელიძემ დასვა შეკითხვა თანამშრომლის აყვანა ხომ კონკურსის წესით მოხდება?  შესაძლებელია თუ არა კითხვის დასმის უფლებით დავესწროთ კონკურსის პროცეს?
ზვიად მხეიძემ განმარტა, რომ ჩატარდება კანონმდებლობის შესაბამისად კონკურსი და შესაძლებელი იქნება მათი ჩართვაც. კანდიდატი არ გვყავს, დღეის მდგომარეობით კანდიდატი უცნობია, სურვილი გვაქვს იყოს ახალგაზრდა, წესიერი, რომ საქმეს შეეზარდოს, გამოადგეს მუნიციპალიტეტს, მოაზრებულიც არავინ არ არის, საჭიროებიდან გამოდინარე ემატება ეს შტატი. 
ალეკო ქურციკიძემ აღნიშნა, რომ ახალი კანონმდებლობით სამომავლოდ, 2025 წლიდან განათლებით მშენებლობის სპეციალობის მქონე, დიპლომიან  პირს სერტიფიცირების გარეშე არ ექნება უფლება მონაწილეობა მიიღოს კონკურსში, მერის ინიციატივით ის ვინც სპეციალისტი არ არის სხვა სფეროში დასაქმდება და აქ მოვიდეს სპეციალისტი, რომ შემდეგ სერტიფიცირებაზეც იფიქროს. 
ზვიად მხეიძემ აღნიშნა, რომ ყველას გვინდა რომ ის რასაც ვაკეთებთ იყოს ხარისხიანი, გამჭირვალე, როგორც მუნიციპალიტეტს ისე მშენებელს გვინდა ვიყოთ ხარისხზე ორიენტირებული, არ არის იმის ფუფუნება, რომ ყოველ წელს დაუბრუნდეთ გაკეთებულ საქმეს, რასაც გავაკეთებთ უნდა იყოს გრძლ ვადიანი და დროზე გათვლილი, შესაბამისად რაც მეტი იქნება ზედამხედველობა და გამჭირვალობა კარგი იქნება, ამაზე დავა შეუძლებელია. 
ალეკო ქურციკიძემ საკრებულოს მიმართა, რომ წარუდგენდა სრულ პროექტების ჩამონათვალს ღირებულებით, რაზეც სოსო ჭელიძემ აღნიშნა, რომ ახლავს წარმოდგენილ საკითხებს პროექტების ჩამონათვალი და მათვის ცნობილია. 
ზვიად მხეიძემ აღნიშნა, რომ სოფლის პროექტები 100-ია, რასაც რეგ. ფონდის 5 მილიონის პროექტებიც ემატება, ასევე 4 მილიონის სტიქიის პროექტები, 20 მილიონზე ავა მიმდინარე წელს ინფრასტრუქტურული პროექტები. 
ასლან საგანელიძემ მიმართა მერს, რომ სოსო ჭელიძის წინადადების შესაბამისად მოხდეს მათი საკონკურსო პროცესებში ჩართულობა, როგორც გასაუბრებაში ისე სხვა ეტაპებზე.
სოსო ჭელიძემ აღნიშნა, რომ რამდენიმე ხნის წინ იყვნენ სპეციალისტები არქიტექტურის სამსახურში რომლებიც სხვადასხვა მიზეზის გამო წამოვიდნენ სამსახურიდან თუ საჭირო იყო კადრი რატომ გაუშვით? მაგალითად გიორგი ყიფიანი. 
ზვიად მხეიძემ აღნიშნა, რომ გიორგი ყიფიანმა დაწერა განცხადება და წავიდა, ვინმემ გაუშვა? 
ამირან ლომთაძემ აღნიშნა, რომ ნაცნობია მისი წასვლის მიზეზი, არ არის საკრებულოზე განსახილველი საკითხი. ასლან საგანელიძის წინადადება მისაღებია, ჩაერთვება კონკურსის პროცესში, თუ საქმის საჭიროება მოითხოვს წინააღმდეგი არ არის, თუმცა კითხვის ნიშნები იკვეთება. 
ასლან საგანელიძემ აღნიშნა, რომ ყველანი მუნიციპალიტეტში ვცხოვრობთ, ვხედავთ და ფაქტია გაიზარდა პროექტები, ეს არგუმენტია, ვაღიარებთ რომ კვალიფიკაცია ხშირ შემთხვევებში ვერ მიყვებოდეს დღევანდელ მოთხოვნებს, ეს არ ახალია და უბრალოდ ეს თემა დასაძლევია. 
საკრებულოს თავმჯდომარემ, სხდომის თავმჯდომარემ, ასლან საგანელიძემ კენჭი უყარა ,,ამბროლაურის მუნიციპალიტეტის მერიის თანამდებობის პირთა, პროფესიულ საჯარო მოხელეთა და ადმინისტრაციული ხელშეკრულებით დასაქმებულ პირთა თანამდებობრივი სარგოების ოდენობების განსაზღვრისა და საშტატო ნუსხის დამტკიცების შესახებ“ ამბროლაურის მუნიციპალიტეტის საკრებულოს 2017 წლის 15 ნოემბრის N18 დადგენილებაში ცვლილების შეტანის თაობაზე დადგენილების მიღების საკითხს
კენჭის ყრის შედეგად მომხრე: 20; წინააღმდეგი: 4 (ამირან ლომთაძე, ბაქარ გობეჯიშვილი, სოსო ჭელიძე, ლელა რობაქიძე);  
გადაწყვიტეს: მიღებულ იქნეს ,,ამბროლაურის მუნიციპალიტეტის მერიის თანამდებობის პირთა, პროფესიულ საჯარო მოხელეთა და ადმინისტრაციული ხელშეკრულებით დასაქმებულ პირთა თანამდებობრივი სარგოების ოდენობების განსაზღვრისა და საშტატო ნუსხის დამტკიცების შესახებ“ ამბროლაურის მუნიციპალიტეტის საკრებულოს 2017 წლის 15 ნოემბრის N18 დადგენილებაში ცვლილების შეტანის თაობაზე დადგენილება
მოისმინეს: ამბროლაურის მუნიციპალიტეტის მერიის პირველადი სტრუქტურული ერთეულის - საფინანსო სამსახურის ხელმძღვანელის ბეჟან კობახიძის მოხსენება ,,ამბროლაურის მუნიციპალიტეტის მერიის პირველადი სტრუქტურული ერთეულის – საფინანსო სამსახურის დებულების დამტკიცების შესახებ’’ ამბროლაურის მუნიციპალიტეტის საკრებულოს 2017 წლის 15 ნოემბრის N10 დადგენილებაში ცვლილების შეტანის თაობაზე
პროექტი თან ერთვის
ბეჟან კობახიძე მიესალმა საკრებულოს წევრებს და წარუდგინა ამბროლაურის მუნიციპალიტეტის მერიის პირველადი სტრუქტურული ერთეულის – საფინანსო სამსახურის დებულების ცვლილების პროექტი. მან აღნიშნა, ეს გამოწვეულია იმ გარემოებით, რომ დებულება 2017 წელს შედგა და დამტკიცდა, მას შემდეგ დაემატა სხვადასხვა ტერმინები, ფუნქციები, რომელიც ხაზინასთან კავშირშია, ხაზინის სისტემაში სხვადასხვა ვალდებულებები, საგადსახადო ფონდების ინვოისების ატვირთვის წესები, რომელიც ვერ იქნებოდა ამ დადგენილებაში ასახული. აგრეთვე იყო საკანონმდებლო ცვლილებები, ცვლილებები შევიდა საბიუჯეტო კლასიფიკაციის მუხლებში, ცვლილებების შესაბამისი ტერმინებით დებულება უნდა მოვიდეს შესაბამისობაში. დებულების ცვლილების პროექტში ცალკე გამოიკვეთა განყოფილების უფროსების ფუნქციები, რადგან მიზანი იყო რომ დებულებაში მკაფიოდ ყოფილიყო განყოფილების ფუნქციები, გამომდინარე იქედან რომ განყოფილების ხელმძღვანელებს თანამდებობრივი სარგოებიც გაეზარდა და ფუნქციებიც, ძალიან მნიშვნელოვანია განყოფილების ხელმძღვანელი, რომლის ძირითადი ფუნქციები, ჩვენი სურვილით გაწერილი უნდა ყოფილიყო გამოკვეთილად, ხოლო დამატებითი ფუნქციები კი სამუშაოთა აღწერილობებში გაიწერება. დადგენილების დანართითა წარმოდგენილი სამსახურის დებულება. არ არის ძირეული ცვლილება, მაგრამ მნიშვნელოვანი ცვლილებაა.
ამირან ლომთაძემ დასვა შეკითხვა ეს დადგენილების პროექტი შაბლონის სახით მოვიდა თუ სამსახურის ინიციატივაა? რაზეც ბეჟან კობახიძემ განმარტა, რომ ეს სამსახურის ინიციატივაა.
ზვიად მხეიძემ განმარტა, რომ ეს სამსახურის ხელმძღვანელის ინიციატივაა მისი შეხედულებისამებრ. 
საკრებულოს თავმჯდომარემ, სხდომის თავმჯდომარემ, ასლან საგანელიძემ კენჭი უყარა ,,ამბროლაურის მუნიციპალიტეტის მერიის პირველადი სტრუქტურული ერთეულის – საფინანსო სამსახურის დებულების დამტკიცების შესახებ’’ ამბროლაურის მუნიციალიტეტის საკრებულოს 2017 წლის 15 ნოემბრის N10 დადგენილებაში ცვლილების შეტანის თაობაზე დადგენილების მიღების საკითხს
კენჭის ყრის შედეგად მომხრე:24; წინააღმდეგი: არცერთი;  
გადაწყვიტეს: მიღებულ იქნეს ,,ამბროლაურის მუნიციპალიტეტის მერიის პირველადი სტრუქტურული ერთეულის – საფინანსო სამსახურის დებულების დამტკიცების შესახებ’’ ამბროლაურის მუნიციპალიტეტის საკრებულოს 2017 წლის 15 ნოემბრის N10 დადგენილებაში ცვლილების შეტანის თაობაზე დადგენილება
მოისმინეს: ამბროლაურის მუნიციპალიტეტის მერიის პირველადი სტრუქტურული ერთეულის - სივრცითი მოწყობის და ინფრასტრუქტურის სამსახურის ხელმძღვანელის ერეკლე დოხნაძის მოხსენება ,,საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან სოფლის მხარდაჭერის პროგრამის ფარგლებში, ამბროლაურის მუნიციპალიტეტში დასაფინანსებელი პროექტების ნუსხის დამტკიცებისა და გამოყოფილი თანხის დასახლებების მიხედვით განაწილების შესახებ
პროექტი თან ერთვის
ერეკლე დოხნაძემ საკრებულოს წარუდგინა სოფლის მხარდაჭერის პროექტის ფარგლებში გამოყოფილი თანხის ოდენობა, რაც 734000 ლარს შეადგენს, ხოლო მუნიციპალიტეტის თანადაფინანსებაა 64000 ლარი. თანხები გადანაწილებულია სოფლების მიხედვით შერჩეულ პროექტებზე. მან პროექტის მიხედვით განსაზღვრული სოფლები და სოფლებში განსახორციელებელი პროექტებისთვის განსაზღვრული თანხები წარუდგინა საკრებულოს. მან აღნიშნა, რომ პირველი ეტაპით 70 პროექტია განსაზღვრული, პრიორიტეტები კი შემდეგნაირად არის განსაზღვრული გარე განათების მიმართულებით არის სულ 12 პროექტი, წყლის სისტემებზე 17, სანიაღვრე სისტემებზე 8, გზებია - 40,  გზისპირა მოსაცდელია 1, სასაფლაოს შემოღობვაა 4, სკვერის 2, სპორტული მოედნები 3, ხიდებია 4. 
ზაალ მეტრეველმა აღნიშნა, რომ ხარს უჭერს წარმოდგენილ პროექტს, იყო დაპირება, თუ გორს დაემატება 5 000 ლარი, ამით დამთავრდება სოფელში გზის საქმე, აღარ გახდება  საჭირო დამატებით პრობლემის მოგვარებაზე ზრუნვა. წინადადებას ვაყენებ რომ შევიტანოთ ეს ცვლილება. 
ერეკლე დოხნაძემ განმარტა, რომ პირველ ივნისამდე, მიმდინარე პერიოდში არქიტექტურის სამსახური ერთი თვის მანძილზე შეძლებს  პროექტის ცვლილება. რაზეც ზაალ მეტრეველმა მადლობა გადაუხადა და აღნიშნა, რომ მისაღებია წინადადება. 
ასლან საგანელიძემ დასვა შეკითხვა სად ეწყობა გზისპირა მოსაცდელი? 
ერეკლე დოხნაძემ განმარტა, მოსაცდელი სოფელ ღადიში  ეწყობა. 
ასლან საგანელიძემ აღნიშნა, რომ საგზაო სამსახური აწყობს ასეთ მოსაცდელებს და საჭიროა? მან ასევე აღნიშნა, რომ ქალაქში რომ დაინიშნა წრიული ავტობუსი, კარგი იქნება მოეწყოს გამჭირვალე მოსაცდელები, ქალაქს რომ მოუხდება, გაჩერებები სადაც არის ძირითადად, რადგან ავტობუსის მომსახურება კარგია მოსახლეობისთვის. აღნიშნულ საკითხზე მომავალში ვიმსჯელოთ. საკრებულოს წევრებიც დაეთანხმნენ წინადადებას. 
საკრებულოს თავმჯდომარემ, სხდომის თავმჯდომარემ, ასლან საგანელიძემ კენჭი უყარა ,,საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან სოფლის მხარდაჭერის პროგრამის ფარგლებში, ამბროლაურის მუნიციპალიტეტში დასაფინანსებელი პროექტების ნუსხის დამტკიცებისა და გამოყოფილი თანხის დასახლებების მიხედვით განაწილების შესახებ განკარგულების მიღების საკითხს
კენჭის ყრის შედეგად მომხრე:24; წინააღმდეგი: არცერთი;  
გადაწყვიტეს: მიღებულ იქნეს ,,საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან სოფლის მხარდაჭერის პროგრამის ფარგლებში, ამბროლაურის მუნიციპალიტეტში დასაფინანსებელი პროექტების ნუსხის დამტკიცებისა და გამოყოფილი თანხის დასახლებების მიხედვით განაწილების შესახებ განკარგულება
მოისმინეს: ამბროლაურის მუნიციპალიტეტის მერიის პირველადი სტრუქტურული ერთეულის - სივრცითი მოწყობის და ინფრასტუქტურის სამსახურის ხელმძღვანელის ერეკლე დოხნაძის მოხსენება „საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან ამბროლაურის მუნიციპალიტეტში 2024 წელს განსახორციელებელი პრიორიტეტული პროექტების დაფინანსების მიზნით მომზადებული საპროექტო წინადადებების მოწონების შესახებ“ ამბროლაურის მუნიციპალიტეტის საკრებულოს 2023 წლის 22 დეკემბრის N86 განკარგულებაში ცვლილების შეტანის თაობაზე
პროექტი თან ერთვის
ერეკლე დოხნაძემ საკრებულოს წარუდგინა განკარგულებით გათვალისწინებული პროექტების ჩამონათვალი, კერძოდ: სოფელ დიდ ჩორჯოში სასოფლო გზის სარეაბილიტაციო სამუშაოები, ღირებულებით 305,007 ლ., სოფელ აბარში ადგილობრივი დანიშნულების საავტომობილო გზის პირველი რიგის სარეაბილიტაციო სამუშაოები - ღირებულებით 847747,98 ლ., სოფელ ნიკორწმინდის ჯმუხაძეების საუბნო გზის  სარეაბილიტაციო სამუშაოები - ღირებულებით 472 804 ლ.
სოსო ჭელიძემ დასვა შეკითხვა თუ რას მოიცავს სოფელ ნიკორწმინდის გზის სამუშაოები, მოხრეშვას? 
ზვიად მხეიძემ, ერეკლე დოხაძემ განმარტეს, რომ სოფელ ნიკორწმინდაში გზის სამუშაოები კაპიტალურ მოწესრიგებას მოიცავს. ერეკლემ განმარტა კერძოდ სოფელ ნიკორწმინდაში ასფალტის გზის მოწყობას მოიცავს, ხოლო დაბლა ჭელიაღელეში კი ბეტონის გზის.
ერეკლე დოხნაძემ განაგრძო წარმოდგენილი პროექტების გაცნობა საკრებულოსთვის. აღნიშნა, ასევე არის გოგებაშვილის ქუჩაზე ღობეების მოწყობის სამუშაოები - ღირებულებით 90000 ლ.
ამირან ლომთაძემ დასვა შეკითხვა რა მონაკვეთს მოიცავს ღობეების მოწყობა? ტურძილაძეების სახლამდე არ მიდის? რაზეც ზვიად მხეიძემ განმარტა, რომ მოიცავს გოგებაშვილის ქუჩაზე მცხოვრები მელაშვილების სახლამდე მონაკვეთს. ამ ეტაპზე არ მიდის ტურძილაძეების სახლამდე. ზემოთ არ გაგრძელდება თუ გაგრძელდება ქვედა მხარეს, ებრაელის სახლამდე.
სოსო ჭელიძემ დასვა შეკითხვა ღობეების მოწყობის სამუშაოების პროექტი არის თუ მოცულობებით კეთდება და ისე სრულდება?
ზვიად ხმეიძემ განმარტა, რომ ღობეების მოწყობის სამუშაოების პროექტი არის. 
ზაალ მეტრეველმა ისაუბრა ქვაბტკრის ტერიტორიაზე არსებული ჩანჩქერის ტურისტებით დაინტერესების საკითხზე, ის ტერიტორია ტურისტულად დატვირთული გახდა, ინდუსტრიული ზონა იყო და გადაიქცა ტურისტულ ზონად, დაახლოებით 70 ავტომობილი მოძრაობს ამ მიმართულებით, ეგრეთ წოდებული ,,სიყვარულის ჩანჩქერზე“, ის მიმართულება ძალიან მოუწესრიგებელია, ამფითეატრი იქეთ გვაქვს, სასურველია ამ მიმართულებითაც მოეწყოს ღობეები. იმ ტერიტორიაზე ასევ შენდება ბაღი, ბავშვები ესთეტიურ გარემოში უნდა იზრდებოდნენ. 
ზვიად მხეიძემ აღნიშნა, რომ ღობეების მოწყობის თემა უნდა გაგრძელდეს, ასევე მოსაწყობია ხვანჭკარის ქუჩა, შიშინაშვილის ქუჩა, რუსთაველის ქუჩა.
ერეკლე დოხნაძემ განკარგულებით წარმოდგენილი ბოლო პროექტი წარუდგინა საკრებულოს, სოფელ გორში ,,ქვანის წყაროს" მიმდებარედ გზის მოწყობის სამუშაოები ღირებულებით 150000 ლ.
ასლან საგანელიძემ დასვა შეკითხვა, პროექტის თანხამ გამოწვია ბიუროს სხდომაზე კითხვის ნიშნები, რას მოიცავს ეს პროექტი? 
ზვიად მხეიძემ განმარტა, რომ მოეწყობა გზის საყრდენი კედლები, სანიაღვრე არხები, გზის საფარი, მონაკვეთი არ არის დიდი მაგრამ რთული მონაკვეთია, სოფლის მოთხოვნით არის. 
ამირან ლომთაძემ დასვა შეკითხვა ქალაქში რამდენიმე ქუჩაზე, ადგილას არის სანიაღვრე არხის და კანალიზაციის სისტემის პრობლემა, ხომ არ იყო განცხადება შემოსული? დაკონკრეტა რომ ბარათაშვილის ქუჩაზე კანალიზაციის სისტემის პრობლემაა, რაზეც ნათია მარგველიძემაც ისაუბრა.
ზვიად მხეიძემ განმარტა, რომ ბარათაშვილის ქუჩაზე საკანალიზაციო სისტემა გუშინ მოწესრიგდა, რაც შეეხება არხებს მზად არის პროექტები და მიმდინარე წელს გაკეთდება.
ბექა ოშხერელმა და ელევნორა ბედენაშვილმა ისაუბრეს შარაბიძის ქუჩაზე თომაძეების ოჯახის პრობლემაზე, საცხოვრებლ სახლს ექმნება პრობლემა. 
ხათუნა ბეშიძემ ყურადღება გაამახვილა ურავის ბინებთან საკანალიზაციო ჭების თავსახურების არ არსებობის და საფრთხის თაობაზე. თავიდან ეხურა, მაგრამ სამი წელია არარ აქვს.
ზვიად ხმეიძემ, ერეკლე დოხნაძემ, ბექა ოშხერელმა და ზაალ მეტრეველმა ისაუბრეს შარაბიძის ქუჩაზე თომაზეების სახლის პრობლემის საკითხზე, იქ განხორციელებულ პროექტზე და ამ პროექტით კარგი საქმის გაკეთების თაობაზე, თუმცა პრობლემა კვლავ პრობლემად დარჩა. 
საკრებულოს თავმჯდომარემ, სხდომის თავმჯდომარემ, ასლან საგანელიძემ კენჭი უყარა „საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან ამბროლაურის მუნიციპალიტეტში 2024 წელს განსახორციელებელი პრიორიტეტული პროექტების დაფინანსების მიზნით მომზადებული საპროექტო წინადადებების მოწონების შესახებ“ ამბროლაურის მუნიციპალიტეტის საკრებულოს 2023 წლის 22 დეკემბრის N86 განკარგულებაში ცვლილების შეტანის თაობაზე განკარგულების მიღების საკითხს
კენჭის ყრის შედეგად მომხრე:24; წინააღმდეგი: არცერთი;  
გადაწყვიტეს: მიღებულ იქნეს „საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან ამბროლაურის მუნიციპალიტეტში 2024 წელს განსახორციელებელი პრიორიტეტული პროექტების დაფინანსების მიზნით მომზადებული საპროექტო წინადადებების მოწონების შესახებ“ ამბროლაურის მუნიციპალიტეტის საკრებულოს 2023 წლის 22 დეკემბრის N86 განკარგულებაში ცვლილების შეტანის თაობაზე განკარგულება 
მოისმინეს: ამბროლაურის მუნიციპალიტეტის მერიის პირველადი სტრუქტურული ერთეულის - განათლების, კულტურის, ძეგლთა დაცვის, სპორტისა და ახალგაზრდობის საქმეთა სამსახურის განათლების, კულტურისა და ძეგლთა დაცვის განყოფილების ხელმძღვანელის თამარ ობოლაშვილის მოხსენება საგრანტო კონკურსის ,,შემოქმედებითი კომპასი საქართველო’’ ფარგლებში ფიზიკური ინფრასტრუქტურის აღნუსხვის განხორციელების მხარდაჭერის შესახებ გრანტის მიღებასა და ხელშეკრულების გაფორმებაზე ამბროლაურის მუნიციპალიტეტის მერისათვის თანხმობის მიცემის შესახებ
პროექტი თან ერთვის
თამარ ობოლაშვილი მიესალმა საკრებულოს წევრებს და წარუდგინა ამბროლაურის მუნიციპალიტეტის საკრებულოს პროექტი საგრანტო კონკურსის ,,შემოქმედებითი კომპასი საქართველო’’ ფარგლებში ფიზიკური ინფრასტრუქტურის აღნუსხვის განხორციელების მხარდაჭერის შესახებ გრანტის მიღებასა და ხელშეკრულების გაფორმებაზე ამბროლაურის მუნიციპალიტეტის მერისათვის თანხმობის მიცემის შესახებ. პროექტი არის ფიზიკური ინფრასტრუქტურის აღრიცხვის საგრანტო კონკურსი, რომელიც ფინანსდება ევრო კავშირის მიერ, პროექტია ,,შემოქმედებითი კომპასი საქართველოსთვის“ და ხორციელდება გოეთეს ინსტიტუტის მიერ, კონკურსის პირველი ეტაპი გადალახულია, მიღებულია 5000 ევრო, მზადებაა მეორე ეტაპისთვის. მოხდება შემოქმედებითი სივრცის ფიზიკური ინფრასტრუქტურის აღრიცხვა, შეიქმნება ერთიანი ბაზა, რომელიც იქნება საჯარო, ონლაინ, ასევე ის შენობები, რომლებიც არ გამოიყენება შემოქმედებითად, ან ჯერ არ აშენებულა, მაგრამ მოაიზრება, ინფორმაციული, შემოქმედებითი სივრცეების შექმნისთვის შესაბამისი ინფრასტრუქტურის იდენტიფიცირება მოხდება ადვილად, რაც ხელს შეუწყობს შემოქმედებითი სივრცეების უფრო მეტ განვითარებას და ურთიერთ თანამშრომლობას სხვადასხვა სექტორთან.
ზვიად მხეიძემ მიმართა შეკითხვით თუ რა იქნება მეორე გრანტის ოდენობა? 
თამარ ობოლაშვილმა განმარტა, რომ მეორე გრანტის ოდენობა იქნება 50000 ევრო. მან აღნიშნა, რომ საგრანტო კონკურსში მონაწილეობდა განათლების, კულტურის, ძეგლთა დაცვის, სპორტისა და ახალგაზრდობის საქმეთა სამსახური სრული შემადგენლობით, ასევე ეკონომიკისა და ინფრასტრუქტურის სამსახური.
 ასლან საგანელიძემ აღნიშნა, რომ ძალიან კარგი პროექტია. 
საკრებულოს თავმჯდომარემ, სხდომის თავმჯდომარემ, ასლან საგანელიძემ კენჭი უყარა საგრანტო კონკურსის ,,შემოქმედებითი კომპასი საქართველო’’ ფარგლებში ფიზიკური ინფრასტრუქტურის აღნუსხვის განხორციელების მხარდაჭერის შესახებ გრანტის მიღებასა და ხელშეკრულების გაფორმებაზე ამბროლაურის მუნიციპალიტეტის მერისათვის თანხმობის მიცემის საკითხს
კენჭის ყრის შედეგად მომხრე:24; წინააღმდეგი: არცერთი;  
გადაწყვიტეს: მიეცეს თანხმობა საგრანტო კონკურსის ,,შემოქმედებითი კომპასი საქართველო’’ ფარგლებში ფიზიკური ინფრასტრუქტურის აღნუსხვის განხორციელების მხარდაჭერის შესახებ გრანტის მიღებასა და ხელშეკრულების გაფორმებაზე ამბროლაურის მუნიციპალიტეტის მერს.
მოისმინეს: ამბროლაურის მუნიციპალიტეტის მერიის პირველადი სტრუქტურული ერთეულის - შესყიდვების სამსხურის ხელმძღვანელის ბელა აბაიშვილის მოხსენება „ამბროლაურის მუნიციპალიტეტის საკრებულოსა და მერიის სამსახურეობრივი სარგებლობის ტრანსპორტისათვის საწვავის განაწილების შესახებ“ ამბროლაურის მუნიციპალიტეტის საკრებულოს 2017 წლის 08 დეკემბრის N20 განკარგულებაში ცვლილების შეტანის თაობაზე
პროექტი თან ერთვის
ბელა აბაიშვილმა აღნიშნა, რომ ამბროლაურის მუნიციპალიტეტს ქონების ეროვნული სააგენტოს მიერ უსასყიდლოდ გადმოეცა მაღალი გამავლობის ავტოსატრანსპორტო საშუალება KIA OPTIMA, ასევე ამბროლაურის მუნიციპალიტეტის ბალანსზე ირიცხება მსუბუქი ავტოსატრანსპორტო საშუალება SKODA FABIA, რომლებიც ცხადია საჭიროებენ საწვავით სარგებლობას, იმისათვის, რომ აღნიშნული ავტომობილები ფუნქციურად გამოყენებული იქნას. როგორც საკრებულოსთვისაა ცნობილი ავტომობილი MITSUBISHI DELICA გამოსულია მწყობრიდან, მიღებულია გადაწყვეტილება მისი აუქციონის წესით გაყიდვის თაობაზე და ამ ავტომობილის არსებული საწვავის ლიმიტი, 400 ლიტრი გადანაწილდეს მუნიციპალიტეტის ორ ავტომობილზე შესაბამისად 250 და 150 ლიტრით, საწვავის ლიმიტი არ იზრდება. ხელშეკრულებაში რომ განხორციელდეს  ცვლილება და ამ ცვლილების შესაბამისად ორ ახალ ავტომობილზე დამონტაჟდეს -- სისტემა, საჭიროა განხორციელდეს საკრებულოს მიერ საწვავის განაწილების შესახებ განკარგულების ცვლილება.
სოსო ჭელიძემ აღნიშნა, ამ ეტაპზე არ ხდება საწვავის ლიმიტის გაზრდა, მაგრამ წინა ბიუჯეტის ცვლილების დროს ძველი დელიკას მაგივრად ჩაიდო ახალი მანქანას შეძენის თანხა, რომელიც ორ თვეში ალბათ გვეყოლება და საჭირო იქნება მისთვის საწვავის ლიმიტი, რა აზრი აქვს ამ ცვლილებას, შემდეგ ხომ უნდა გაიზარდოს? 
ბელა აბაიშვილმა განმარტა, სამართლებრივად ჩვენ სახელმწიფო შესყიდვების ხელშეკრულებაში ვერ შევიტანთ ცვლილებას, თუ არ იქნება საკრებულოს განკარგულებაში ცვლილება, ამ ეტაპზე, რადგან დელიკაზე მიღებულია გადაწყვეტილება, რომ უნდა გაიყიდოს აუცილებლად.
სოსო ჭელიძემ აღნიშნა, რომ მიღებულია ასევე გადაწყვეტილება ახლის შეძენაზეც. რაზეც ბელა აბაიშვილმა განმარტა, რომ ახლის შეძენა ჯერჯერობით არ განხორციელებულა.
	ასლან საგანელიძემ აღნიშნა, რომ როდესაც ხდება ავტომობილის შეძენა, მუნიციპალიტეტზე აღრიცხვა, იდენტიფიცირება, ბუნებრივია საჭიროებს საწვავს, მაგრამ ახლის შეძენა დროში როდის იქნება არ ვიცით, გვინდა ძველებური მოდელის დელიკა, რომელიც საკმაოდ დეფიციტურია, მოძიება ძნელია, შემდეგ ბაზრის კვლევა, შემდეგ ტენდერი, შემდეგ სხვა პროცედურები, ისე ოპერატიულად ვერ მოხდება მისი შეძენა, ერთ და ორ თვეში ვერ შევიძენთ, ასევე გასათვალისწინებელია მისი საწვავის ტიპი, ზოგი დიზელზეა, ზოგი ბენზინზე, საბოლოოდ როცა შევიძენთ საწვავი საჭირო იქნება და გადასახედი იქნება.
	სოსო ჭელიძემ დასვა შეკითხვა საბოლოო ჯამში ბევრი ავტომობილი ხომ არ იქნება? რაოდენობრივად 7 ერთეულია მუნიციპალიტეტისთვის. 
ასლან საგანელიძემ განმარტა, რომ მართალია უსასყიდლოდ გადმოგვეცემა ავტომობილები, მაგრამ რაოდენობის ტემაც განსახილველი გახდება, შესაძლებელია  შემდეგ რაოდენობრივად შევამციროთ.
ზაალ მეტრეველმა აღნიშნა, რომ 7 ერთეულის განსაზღვრა არ არის სწორი, თუ მუნიციპალიტეტის ეფექტური მუშაობა გვინდა, უამრავი პროექტის განხორციელებისთვის. მან ისაუბრა იმ  ზოგიერთ მუნიციპალიტეტზე, რომელთა ტრასპორტის რაოდენობა 7 ერთეულითაა განსაზღვრული, მაგრამ  საწვავის ლიმიტები გადანაწილებულია საკრებულოს თანამდებობის პირებზე, სჯობს იყოს ავტომობილი, რომელიც მოემსახურება როგორც საკრებულოს წევრებს, ისე მერიის თანამშრომელებს საჭიროების მიხედვით, საკრებულოს სჭირდება ავტომობილი, სოფლის პროექტების მონიტორინგისთვის. ის საკრებულოს წევრი რომელიც მასავით არ აფიქსირებს მოსაზრებებს, არ ნიშნავს რომ არ მონაწილეობს და არ არის ჩართული სხვადასხვა პროექტების მონიტორინგში და მიღების პროცესში, საკრებულოს წევრი, მაჟორიტარი თუ სხვა დეპუტატი არ არის ვალდებული თავის ხარჯით იაროს პროექტების მონიტორინგზე, შრომის ანაზღაურება არ არის სხვა ხარჯების დასაფინანსებელი, ტრასპორტის რაოდენობის განსაზღვრა კი არა ხელფასი არა არის განსაზღვრული წლებია, მუნიციპალიტეტები დაობენ და არეგულირებენ ერთი და იგივე რანგის ხელფასებს თავის შემოსავლების მიხედვით. ავტომობილების რაოდენობა რომ იყოს 7-ით განსაზღვრული ეს რაღაც გაურკვეველია.
სოსო ჭელიძემ აღნიშნა, რომ კანონით არის განსაზღვრული მუნიციპალიტეტების ავტომობილების რაოდენობა, ამიტომ გაუსვა ხაზი აღნიშნულ საკითხს, სამომსახურეო ავტომობილი ეკუთვნის საკრებულოს თავჯდომარეს და მერს, დანარჩენი კი სხვა მომსახურებისთვის უნდა იქნეს გამოყენებული, თუ არ იყენებენ ეს სხვა საკითხია. მის მიმართ ავტომობილების რაოდენობის საკითხზე კამათი გაუგებარია.
ზაალ მეტრეველმა აღნიშნა, რომ ის კანონმდებლობით განსაზღვრულ რაოდენობის გამო საუბრობს, რომელსაც შეიძლება სხვაგვარად შემოევლოს, მოხდეს ავტომობილების მუნიციპალიტეტის აიპიზე ან შპს-ზე გადაფორმება და ისე გამოყენება, რომ რაოდენობა არ დაირღვეს. მან მაგალითი მოიყვანა დამლაგებლების კომუნალურში აყვანის და მუნიციპალიტეტის ადმინისტრაციის შენობის დასუფთავების საკითხის ამ ფორმით მოგვარებაზე. ეს საკითხები სხვას არ უნდა ვკითხოთ, ისე უნდა დარეგულირდეს. 
ამირან ლომთაძემ დასვა შეკითხვა თუ რჩება ეკონომია საწვავის ხარჯში? და რამდენი რჩება?
ასლან საგანელიძემ აღნიშნა, რომ რჩება, ზუსტი მონაცემი არ დაუკონკრეტებია.
ბელა აბაიშვილმა განმარტა, როდესაც წლის ბოლოს ხელშეკრულების შესაბამისად თანხებს როდესაც ვათავისუფლებთ არ არის სრული ათვისება, ხოლო ავტომობილების რაოდენობა არის მთავრობის დადგენილებით განსაზღვრული, რაზეც ზაალ მეტრეველმა აღნიშნა, რომ წინააღმდეგობა აქვს მთავრობის დადგენილებისადმი, უმჯობესია მოხდეს მონიტორინგი თუ რისთვის ხდება ამ ავტო ტრანსპორტის გამოყენება და არა კანონმდებლობით განისაზღვროს ავტომობილების რაოდენობის შეზღუდვა. 
ამირან ლომთაძემ აღნიშნა, რომ ფრაქცია წარმოდგენილ პროექტს უჭერს მხარს, მაგრამ თუ შემდეგ გაზრდის ცვლილება იქნება წარმოდგენილი მას მხარს არ დაიჭერს. პროექტით წარმოდგენილი საწვავის ლიმიტი არ არის ცოტა.
ასლან საგანელიძემ აღნიშნა, რომ შესაძლებელია დარჩენილი ნაშთები საბოლოოდ შეფასდეს და მისი გადანაწილება მოხდეს, ამ წლების ანალიზის მიხედვით. მან დააზუსტა, რომ მის განპირობებული მანქანის საწვავის ლიმიტი რჩება, არის საკრებულოსთვის ერთი მანქანა, სამომსახურეო ავტომობილი და ის ემსახურება კომისიებს, ფრაქციებს.  
საკრებულოს თავმჯდომარემ, სხდომის თავმჯდომარემ, ასლან საგანელიძემ კენჭი უყარა „ამბროლაურის მუნიციპალიტეტის საკრებულოსა და მერიის სამსახურეობრივი სარგებლობის ტრანსპორტისათვის საწვავის განაწილების შესახებ“ ამბროლაურის მუნიციპალიტეტის საკრებულოს 2017 წლის 08 დეკემბრის N20 განკარგულებაში ცვლილების შეტანის თაობაზე განკარგულების მიღების საკითხს
კენჭის ყრის შედეგად მომხრე:24; წინააღმდეგი: არცერთი;  
გადაწყვიტეს: მიღებულ იქნეს „ამბროლაურის მუნიციპალიტეტის საკრებულოსა და მერიის სამსახურეობრივი სარგებლობის ტრანსპორტისათვის საწვავის განაწილების შესახებ“ ამბროლაურის მუნიციპალიტეტის საკრებულოს 2017 წლის 08 დეკემბრის N20 განკარგულებაში ცვლილების შეტანის თაობაზე განკარგულება
სხდომის ბოლოს ელევნორა ბედენაშვილმა ისაუბრა ექიმ ლევან ყიფიანის მიმართ სოციალურ სივრცეში ატეხილ არა სწორ, ცუდ ინფორმაციაზე, ეს უნდა იცოდეს ყველამ. აღნიშნულ საკითხზე ყველამ აღნიშნა, რომ ლევან ყიფიანი კარგი პროფესიონალია, რომელზეც ასეთი ინფორმაციის გავრცელება უსამართლობაა. 
ასლან საგანელიძემ მადლობა გადაუხადა საკრებულოს მხარდაჭერისთვის.
სხდომის ოქმს სხდომის აუდიო ჩანაწერი CD დისკზე ჩაწერილი თან ერთვის.
საკრებულოს თავმჯდომარემ, სხდომის თავმჯდომარემ, ასლან საგანელიძემ სხდომა დასრულებულად გამოაცხადა.


საკრებულოს თავმჯდომარე:                              ასლან საგანელიძე

